
Доллар — 80,19

Евро — 86,46
Валютёйы аргъБоныхъёд Хурыскаст — 04,22

Хурныгуылд — 19,32Боны дёргъ — 15,10
Республикёйы гидрометцентр куыд хъусын кёны, афтёмёй абон, 1 июны,

ранёй-рётты уардзён. Уёлдёфы температурё республикёйы — 21-26 градусы
хъарм, Дзёуджыхъёуы — 21-23 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2023 азы 1 июн — хурхётёны мёйы 1 бон, цыппёрём 

“РЁСТДЗИНАД”-Ы УАЗЁГ

Дзудцаты Тамерлан

НЫСАНТЁ  

Дунеон экономикон форуммё

ХЁСТЫ АЗЁЛД

Адём, уё фырт уём дзуры

КЁСУТ НОМЫРЫ:

— Цёгат Ирыстон
сёрмагонд операцийы
фыццаг бонёй фёстёмё
алывёрсыг ёххуыс кёны
ёфсадён. Нё фёсивёд
сты раззагдёрты ёмрёнхъ,
хъыгагён, бирётё сё цард
радтой Фыдыбёстёйы
сёрвёлтау. Хёст хёст у.
Ёрвылбон мё цёст дарын,
сё бинонтён, сё кёстёр-
тён цы баххуыс хъёуы, уы-
мё, — загъта Сергей Ме-
няйло. — Фонды куысты
сёйраг нысан у, ёппёт ми-
нистрадтё ёмё ведом-
ствётимё ёмгуыстад кён-
гёйё, ёххуысагур чи ёрба-
цёуа, уыдоны фарсмё ба-
лёууын. Хъуамё ёнкъарой
аудынад ёмё кад. Цёмёй
ёхсёнад сёрыстыр уа нё
ветерантёй, ууыл иумёй-
агёй архайын хъёуы. Ацы
лёггад Фыдыбёстё хъахъ-
хъёнджытён закъонмё

гёсгё ёмбёлы ёмё йё
кёнын хъёуы аккаг хуызы.
Ног филиал та нын уыдзён
ёххуыс. Тохы быдыры чи ис,
уыдонён мё зёрдё зёгъы,
уёлахиз куыд уой, дзёбё-
хёй сё бинонтём куыд
ссёуой тагъд рёстёг, —
загъта республикёйы
Сёргълёууёг.
Мамсыраты Георги (йё

фёсномыг “Ксанти”) зынд-
гонд у куыд ёфсёддон уац-
хёссёг, афтё. Ёдасёй,
ныфсджынёй йё куыст кё-
ны Донбассы. Нё лёппутё
куыд хъёбатырёй хёцынц,
уый тыххёй ёцёгдзинад
ёвдисы ёмё дзуры.

— Абон фонды филиал
Ирыстоны дёр кёй байгом,
уый стыр хъуыддаг у. Хёс-
тон уавёрты ёфсёддонтён
фёцуды сё ёнёниздзинад,
ёххуыс сё бахъёуы. Юри-
дикон зонындзинёдтё ал-

кёмё нёй ёмё ацы фонд
алывёрсыг лёггад кён-
дзён, ёххуысагур сём чи
ёрбацёуа, уыцы адёмён.
Мах, ёфсёддон уацхёс-
джытё, архайдзыстём
дарддёр дёр бастдзинад
дарын, ёцёгдзинад уём
хёццё кёндзыстём, —
загъта Мамсыры-фырт.

Фёстёдёр иууылдёр
бацыдысты бёстыхаймё.
Аив ёмё райдзаст — йё
алы къуым дёр. Чи дзы кус-
дзён, уыдон сёрмагонд
ахуыртё ацыдысты. Ис дзы
хицён кусёнуёттё психо-
логон ёмё социалон ёх-
хуысён, къорд адёймаджы
сё рёстёг кём арвитой,
ахём зал, демонстрацион
кёй хонынц, уыцы кабинеты
та бахъуаджы рёстёг ахуыр
кёндзысты, реабилитацийы
фёрёзтимё раст куыд ар-
хайгё у, ууыл.
Алы адёймагмё дёр хи-

цён цёстёнгас уыдзён,
уыцы-иу ран ын дзуапп рат-
дзысты ёппёт фарстатён.

ГУГКАТЫ Жаннё,
къам систа 

ХЪАЙЫРТЫ Дианё

Ныхасы архайджытё
сёрмагонд ёргом аздёх-
той ёнёзакъон бырондёт-
тё аиуварс кёнынмё ёмё
уыцы фёзуётты рекульти-
вацимё.
Ёмбырды сёйраг доклад

скодта республикёйы ёр-
дзон фёрёзтё ёмё эколо-
гийы министры хёстё
рёстёгмё ёххёстгёнёг
Бёззаты Вадим. Министр
бёстон ёрлёууыд, амынд
федералон проекттыл рес-
публикё куыд кусы, стёй
хёстёгдёр рёстёг фыл-
дёр ёргом цы нывылгёни-
наг фёзуёттём здёхт ёр-
цёудзён, ууыл.
Бёззайы-фырты ныхас-

мё гёсгё, ёнёзакъон бы-
рондёттё аиуварс ёмё
бёлвырд бынётты экологон
уавёр фёнывылдёр кёны-
нён мадзёлттё арёзт цё-
уынц, ёрмёст "Сыгъдёг
бёстё"-йы фёлгёты нё,
фёлё ма уыцы нысантён
ахъаз у иннё федералон

проект "Бындурон ёфс-
найд" дёр. Ёнёзакъон бы-
рондётты иу хай ныридё-
гён иуварсгонд  цёуы, ин-
нё зёрдёхсайгё бынётты
номхыгъд дёр бёлвырд у.
Ацы нысаныл горёттё

ёмё хъёуты цы архайд цё-
уы, уый тыххёй хъусынгё-
нинёгтимё раныхас кодтой

подрядон организациты ми-
нёвёрттё дёр.

— Республикёйы Хицауа-
ды размё цы бирё
ахсджиаг хёстё лёууы, уы-
донён сё сёйрагдёртёй
иу у цардархайды экологон
ёдасдзинад. Уыцы ёууёл
комкоммё ахады нё адё-
мы ёнёниздзинад ёмё
царды хёрзхъёддзинадыл.
Рекультивацийы пълантём
цы куыстытё бахастам, уы-
дон хъуамё ёххёстгонд
цёуой ёнёкъуыхцытёй.
Цёгат Ирыстон архайы фе-
дералон проект "Сыгъдёг
бёстё"-йы. Ахём фёткы
бындурыл спайда кёнын
хъёуы иннё проект "Бынду-
рон ёфснайд"-ы фадёттёй
дёр, — бафиппайдта
Дзанайы-фырт. 
Боны фёткы фарстаты

фёдыл Хицауды Сёрдар
бёлвырд амынддзинёдтё
радта профилон ведом-
ствётё ёмё бынёттон
хиуынаффёйады админи-
страциты разамонджытён.

РЦИ-Аланийы 
Сёргълёууёджы 

ёмё Хицауды 
пресс-службё

Сумайя ГАСАНОВА БАЙАТЫ ЭмилияГЁЗЗАТЫ Зауырбег ёмё Вероникё ГУГКАТЫ Дзерассё, 
БЕКЪУЫРТЫ Дамир

КЪОРНАТЫ Кирё

Алы бёстёйён, алы адёмён дёр йе стырдёр хёзна сты йё
кёстёртё, рёзгё фёлтёр. Сывёллётты хъомыладыл, сё раст зонд-

ахастён сын аккаг уавёртё скёныныл куыд бацархайдзыстём, уымёй
аразгё уыдзён паддзахадён йё сомбон, йё амондджын фидён. 
Сывёллётты бон — 1 июн — у циндзинад ёмё рухс ёнкъарён-

тё хёссёг бёрёгбон. Фёлё ма ацы бонён ис ёндёр нысан дёр —
алы хистёры зёрдыл дёр ёрлёууын кёнын, нё кёстёртё иудадзыг
не 'ххуыс, нё узёлдмё кёй ёнхъёлмё кёсынц, уый. Йё сывёллоны
бонтё алы кёстёрён дёр хъуамё уой амондджын, хъёлдзёг ёмё зёрдё-
рухс. Афтё цёмёй уа, ууыл та дзуапдёттёг стём мах — ныййарджытё,
ахуыргёнджытё, хъомылгёнджытё, хистёртё. 
Бинонтёй аразгё у тынг бирё. Сывёллон гыццылёй йё бинонты 'хсён цы

фена, цы фехъуса, уыдон уыдзысты йё сомбоны хёзнатё, йё зондахасты
бындуртё, ёмё сыл ёнцой кёндзён, царды фёндёгтыл цёугёйё. Раздёры
азты нём кёстёрты раст хъомылады уыд цёвиттонён хёссинаг фёлтёрд-
дзинад, ёмё уый сафинаг нёу. Хорзёй нём цы уыд, кёстёрты хъомылады,
уыцы мадзёлттёй пайда кёнын хъёуы абон дёр, нё фидён сагъёссаг цё-
мёй ма фёуа, уый нё кёд фёнды, уёд. 
Фёлё, ёппёты фыццаг, ёхсёнадён йё хёс у бацархайын, кёстёртё

сыгъдёг ёмё цъёх арвы бын куыд рёзой, ёмё, хёст цы у, уый ёрмёстдёр
чингуытёй куыд зоной, ууыл. Хъыгагён, ныры геополитикон уавёры ёмё
нё бёстёйы знёгты ёнёуынондзинады аххосёй нём ис, хёст цы у, уый чи
базыдта, ахём сывёллёттё. Иннё ахём, абоны ёрыгон фёлтёрты бахъуыд
Фыдыбёстё знагёй бахъахъхъёнын ёмё, сё фыдёлтё кёронмё кёй нё
бакодтой, уыцы куыст кёронмё ахёццё кёнын, Райгуырён зёхх национа-
листты фёдонтёй ссыгъдёг кёнын. Ёмё нацизмён йё кой дёр куыд фесё-
фа, ууыл абон хёстон операцийы йё туг чи калы, уыдон дёр сты нё кёстёр-
тё, уыимё, сё хуыздёрты хуыздёртё, ёмё сё Дунескёнёг бахъахъхъё-
нёд. Нё кёстёртёй сёрмагонд ёфсёддон операцийы абон чи архайы, уы-

донёй алчидёр йё хёдзар сёрёгасёй куыд ссара, ахём амонд сын Иу-
нёг Кадджын Хуыцау балёвар кёнёд.
Алы адёймаг дёр цёры йё кёстёры амондён. Цёй, ёмё, нё кё-

стёрты цард амондджын цёмёй уа ёмё се 'ппёт дёр цёрой ныфсджы-
нёй ёмё зёрдёрухсёй, стёй сё нё Райгуырён бёстёйы аккаг граждён-
тё цёмёй рауайа, уый тыххёй ёмдзонд разынём ёмё ууыл ёмдыхёй ба-
цархайём. Уымён ёмё йё кёстёры раз алы хистёр дёр хёс дары.  

ДЕДЕГКАТЫ Зёлинё 

ЗЫНАРГЪ ЁМБЁСТЁГТЁ!
Зёрдиаг арфё уын кёнын райдзаст ёмё фёрныг бёрёг-

бон —  Сывёллётты хъахъхъёныны дунеон боны фёдыл! Ацы
ёууёл ма нын иу хатт фадат дётты, цёмёй паддзахад ёмё
ёхсёнады ёргом аздахём рёзгё фёлтёры бартё хъахъхъё-
ныны хъуыддагмё.
Махён нё размё лёууы ахсджиаг ёмё бёрнон хёс — нё

райгуырён республикёйы фидёны фёлтёрты схъомыл кёнын
ёнёнизёй, стёй удварн ёмё зонындзинёдтёй ифтонгёй.
Ёппёт хъарутёй дёр бацархайын хъёуы, цёмёй уыдон фидё-
ны суой стыр Уёрёсейы патриоттё ёмё аккаг граждёнтё.
Нё архайды сёйрагдёр нысанты 'хсён бёрёг дарынц сы-

вёллётты хъомылад ёмё бинонты цард фёрныгдёр кёныны
фарстатё. Ахсджиаг у, цёмёй алкёцы сывёллон дёр рёза
ёнёниз ёмё амондджынёй, йёхиуыл ёнкъара хистёрты ау-
дынад ёмё уарзондзинад. Цёмёй уыцы нысантё къухы ёфтой,
уый тыххёй республикёйы арёзт цёуынц мадзёлттё сывёл-
лётты ёппётвёрсыг райрёзты, кёстёрты ёнёниздзинад фи-
дардёр кёныны сёраппонд. Махёй, хистёртёй, аразгё у,
лёппутё ёмё чызджыты зёрдёты сё сабибонтё цавёр хуы-
зы баззайдзысты, уый.
Арфёйы сёрмагонд ныхёстё мё зёгъын фёнды ме 'взонг

ёмбёстёгты номыл.
Зынаргъ хёлёрттё! Разёй уём ёнхъёлмё кёсы сёрдыгон

фёлладуагъды рёстёг. Мё зёрдё уын зёгъы, цёмёй йё ар-
витат зёрдёрухсёй, цёмёй суат алыхуызон цымыдисаг фем-
бёлдтытё ёмё цауты архайёг! Уё размё алкёддёр ёвёрут
рёсугъд нысантё, иудадзыг дёр ныфсёй хайджын ут!
Мё зёрдё уын зёгъы фидар ёнёниздзинад ёмё адёй-

маджы уды рёсугъддёр ёнкъарёнтё. Махёй, хистёртёй, цы
аразгё уа, ууыл дёр нё бацауёрддзыстём, цёмёй уё цёс-
гёмттыл кёддёриддёр хъаза амондджын мидбылхудт, цёмёй
уё фёрныгдёр фёндтё уё къухы ёфтой!

Сергей МЕНЯЙЛО,
Республикё Цёгат Ирыстон-Аланийы Сёргълёууёг

ЗЫНАРГЪ ЁМФЫДЫБЁСТЁГТЁ!
Ёрвылаз куыд вёййы, афтё та ныр дёр сёрды райда-

йёны нё бёстё бёрёг кёны Сывёллётты хъахъхъёныны
бон. Ацы бёрёгбон алкёддёр хъёздыг вёййы уарзондзи-
над ёмё кёстёртыл аудынадёй, адёймаджы уды иннё рё-
сугъддёр миниуджытёй.
Дызёрдыг дёр ничи бакёндзён, сывёллёттё нё зы-

наргъдёр хёзна, нё хёстёгдёр фидён кёй сты, ууыл.
Ёмё махёй, хистёртёй, аразгё у рёзгё фёлтёры саби-
бонты фёрныгад. Не 'рвылбоны архайды сёйрагдёр нысан у
сывёллётты ёнёниздзинад хъахъхъёнынён, ахадгё зонын-
дзинёдтё исынён, зёрдёзёгъгё фёлладуагъдён фадёт-
тё аразын. Ныртёккё национ проекттё ёмё паддзахадон
программёты фёлгёты республикёйы цалцёггонд ёмё
арёзт цёуынц ног скъолатё, уёлёмхасён ахуырад ёмё
сывёллётты дарддёры райрёзты центртё. Уыцы кусён-
дётты фёрцы алкёцы сывёллонён дёр ис йё ахуырадон
ёмё сфёлдыстадон хъомыс раргом кёныны фадат.
Ацы райдзаст бёрёгбоны арфёйы сёрмагонд ныхёстё

мён зёгъын фёнды, сывёллёттимё куыстён йё цард чи
снывонд кодта, уыцы хъомылгёнджытён, педагогтён ёмё
иннё зондамонджытён. Сымах,  зонындзинёдтё дёттынёй
уёлдай, сывёллёттён фёхай кёнут уё зёрдёты хъарм,
хъомыл сё кёнут не стыр Фыдыбёстёйы ёцёг патриоттёй.
Царды зын уавёрты чи бахауд, уыцы сывёллёттыл чи баузё-
лыд, йё уды тафсёй сын чи фёхай кодта, ёппёт уыцы адё-
мён дёр бузныг зёгъын ёмё мё сёрёй ныллёг кувын!
Ирыстоны ёппёт цёрджытён дёр арфё кёнын бёрёг-

боны фёдыл! Мё зёрдё уын зёгъы фидар ёнёниздзинад,
бинонты амонд, фёрныгад ёмё сабырдзинад. Дунейы фарн
зёгъёд, цёмёй ёрвылбон дёр рёвдыд уём нё сывёл-
лётты мидбылхудтёй!

ТУСКЪАТЫ Таймураз,
Республикё Цёгат Ирыстон-Аланийы 

Парламенты Сёрдар

ККёёссттёёррттёё —— ннёё ррууххсс ссооммббоонн,, ннёё ааммоонндддджжыынн ффииддёённ

"Россельхознадзор"-ы
регионалон хайады спе-
циалистты цёстдардёй
Цёгат Ирыстонёй фё-
сарёнтём арвыстой ёф-
сирджын хоры продук-
цийы 155,5 мин тон-
нёйы. 

Ахём нымёцтё фехъу-
сын кодта "Россельхоз-
надзор"-ы Цёгат Кавказы
управленийы пресс-служ-
бё.
Пресс-службёйы минё-

вары ныхасмё гёсгё, уыцы
хор ёрвыст цёуы Сомих-
мё, Гуырдзыстонмё,
Иракмё, Иран ёмё ёндёр
бёстётём.
Фаронимё абаргёйё,

ацы аз фёсарёнтём ла-
сёггаг хоры нымёц зынгё
фёфылдёр — 2022 азы
фондз мёймё йё иумёйаг
бёрц уыд 90,2 мин тон-
нёйы. 
Куыд иннё азты, афтё

ныр дёр амынд продук-
цийы зынгёдёр хай ёр-
выст цёуы Сомихмё (79,6
мин тоннёйы) ёмё Гуыр-
дзыстонмё (44,3 мин тон-
нёйы). "Россельхозна-
дзор"-ы минёвары ныхас-
мё гёсгё, амынд бёстё-
тыл а уалдзёг бафтыд но-
джыдёр ма иу — хъёууон-
хёдзарадон продукци ёр-
витын райдыдтой Азербай-
джанмё дёр.

Нё уацхёссёг

Уёрёсейаг амалхъо-
мады бонимё бастёй
Дзёуджыхъёуы цы би-
рё алыхуызон мадзёлт-
тё арёзт ёрцыд, уыдо-
нёй иу ссис чысыл биз-
несы къабазы кусёг
адёмы форум.

Ёмбырд арёзт ёрцыд
республикон центр "Мё
бизнес" ёмё Инновациты,
экономикё ёмё барады
дзёуджыхъёуккаг скъо-
лайы хъёппёрисёй. Йё
саразынмё йе 'ххуысы хай
бахастой РЦИ-Аланийы
Экономикон рёзты мини-
страд ёмё Цёгат Ирысто-
ны Базарадон-промышлен-
нон палатё дёр.
Фембёлды райдайёны

республикёйы экономикон
рёзты министр Кучиты
Зауыр ёнтыстджындёр
амалхъомтён саккаг кодта
Арфёйы фыстёджытё
ёмё Кады грамотётё, ре-
гионы социалон-экономи-
кон райрёзтмё стыр ёвё-
рён кёй хёссынц, уый тых-
хёй.
Фёстёдёр форумы ар-

хайджыты раз раныхас код-
той республикон профилон
ведомствётё ёмё банчы
къабазы минёвёрттё. Уы-
дон бёстон радзырдтой,
чысыл ёмё рёстёмбис
амалхъомады дарддёры
райрёзтён паддзахад цы
аудён мадзёлттё аразы,
уый тыххёй. Уыимё, спе-
циалисттё бёстон дзуап-
пытё радтой амалхъомты
бирё фарстытён, баца-
мыдтой сын, иу кёнё иннё
барадон кёнё банкон лёг-
гадёй куыд спайда кёной,
уый.

ГУЫРДЗЫБЕТЫ Зёринё

Ёмбырд

Нымёцтё

Федералон проекттё

Сёрмагонд ёфсёддон операци

Амалхъомады
райрёзтён 

Ёфсирджын 
хоры 

продукци — 
фёсарёнтём

"Сыгъдёг бёстё": 
экологон уавёр — нывылдёр

Цёгат Ирыстоны Хицауады Сёрдар ДЗАНАЙТЫ
Барис профилон ведомствётё ёмё подрядон организа-
цийы разамонджытён цы уёрёх ёмбырд сарёзта, уым
ныхас цыд нысанмёарёзт федералон проект "Сыгъдёг
бёстё"-йы уагёвёрдтё ёххёст кёныныл. 

Арфётё

КЪОРНАТЫ Тамерлан
ёмё Астемыр 

Ветерантён ёххуысы фонд
Уёрёсейы Президент Владимир ПУТИНЫ уынаф-

фёйё, нё бёстё зын уавёры кёй ис, уымё гёсгё арёзт
ёрцыд Сёрмагонд ёфсёддон операцийы ветерантён
ёххуысы паддзахадон фонд. Йё дёлхайёдтё та байгом
сты Уёрёсейы ёппёт регионты дёр. Фонды регионалон
хайад байгом Дзёуджыхъёуы дёр. Цы бирё адём ёр-
бамбырд ис фонды бёстыхайы цурмё, уыдонён зёрдиаг
арфё ракодта РЦИ-Аланийы Сёргълёууёг Сергей
МЕНЯЙЛО.

"Партийы адёмон
программё ёмё Прези-
денты хъёппёрисёй
фондзазон программёмё
гёсгё, хъуамё арёзт ёр-
цёуа 1300 ног скъолайы.
Адём сём ёнхъёлмё

кёсынц. Хъуамё арёзт
ёрцёуой афойнадыл. Ба-
кёнын хъёуы афтё, цё-
мёй 1 сентябры сабитё
бацёуой скъоламё", —
фёнысан кодта Андрей
Турчак.

Рухсады министр Сер-
гей Кравцов йёхирдыгёй
бафтыдта, зёгъгё, Уёрё-
сейы Федерацийы иуёй-
иу субъектты тёссаг у,
скъолатё ёмё рёвда-
уёндётты арёзтёдтё
нысангонд ёмгъуыдмё
арёзт куы нё ёрцёуой,
уымёй. Генералон советы
нымёрдар фёсидт реги-
онты сёргълёуджытём,

цёмёй, ёппёт объектты
арёзтёдты куыстытё кё-
ронмё куыд ёххёстгонд
цёуынц, уый бёрёг кё-
ной сёхёдёг. 
Партион проект "Ног

скъола"-йы регионалон ко-

ординатор, республикёйы
Ахуырад ёмё наукёйы
министры хёдивёг
Дзанайты Марк фёбё-
рёг кодта, зёгъгё, Цёгат
Ирыстоны ацы аз нысан-
гонд цёуы 22 скъолайы
сцалцёг кёнын.

"Цалцёг кёныны
куыстытё баргонд кёмён
ёрцыдысты, уыдонён сё
фылдёр райдыдтой ён-
тыстджынёй архайын, —
загъта уый. — Ахуыры цыд
афтё арёзт у, ёмё уыцы
скъолатё ахуыры азы кё-
рон уёгъд ёрцёудзысты.
Уымёй уёлдай ма ацы аз
кёронмё фёхёццё кё-
нынц, дыууё азы дёргъы
цалцёггёнён куыстытё
кём кодтой, уыцы 25 скъо-
лайы дёр, уыдонёй фондз
ныридёгён цёттё сты. 1
сентябрмё ёппёт иннё
скъолаты дёр райдайдзы-
сты ахуыртё".
Дзанайты Марк ма ба-

фиппайдта, зёгъгё, 2024-
2025 азты регион гёххёт-
тытё бацёттё кодта 70
скъолайы сцалцёг кёны-
нён. "Разыйы дзуапп уал
ныридёгён райстам 20
объектён. Цыбыр
рёстёгмё лыггонд ёр-
цёудзён иннё скъолаты
хъысмёт дёр", — загъта
уый.

САНАТЫ Альбинё

Ирон дзырд ын талф-тулфы хъа-
зёнхъул нё уыд. Йе 'взонгёй йын
базыдта йе 'хсызгон ад, афтёмёй
йын, хёрзарёзт хёстонау, бёстон
лёггад кодта. Йё хъуыды ёмё ра-
ныхас уыд фылдёр йе 'взаг ёмё
ёгъдау, цард ёмё ёхсёнады уавё-
рыл.
Къоста уынд ёмё кондёй куыд

аив уыд, царды йё алы къахдзёф
дёр — ёгъдау ёмё ёфсарм, раст
уыцы цёстёй каст сфёлдыстадон
куыстмё дёр.
Къоста хёст уыд фидар сфёл-

дыстадон куысты ёгъдауыл. Мадау
ын зынаргъ уыд йё ирон ёвзаг.
Зыдта йё иттёг хорз. Фыста йыл
амёй-ай мидисджындёр, царды
ёцёгдзинадыл дзурёг аив уац-
мыстё. Фёстаг азты йын мыхуыры
рацыд, сё мидис диныл ёууёндын
ёмё рагон ирон ёгъдёуттыл ны-
вёзт кём у, бирё ахём чингуытё.
Ёз куы бакастён йё фыст чиныг
"Уёздандзинады гуырёнтё", уёд
бамбёрстон — ацы чиныг дёр цё-
мёйдёрты хёстёг лёууы уыдонмё,
цёмёйдёрты та сё хицён кёны. Ам
нёй, незаманты цы ёгъдёуттё фё-
зынди, фёлё царды чи нё ныффи-
дар, фыдёлтё сёхёдёг сё къух
кёуыл систой, уыцы ёгъдёутты тых-
хёй. Ёз бёлвырддёр базыдтон,
дин, фыдёлты ёгъдёуттё ёмё ёх-
сёнадон уагёвёрдтё ирон адёмы
царды цы ахъаззаг бынат ахстой
ёмё ахсынц, уый. Ирыстоны рагёй
нырмё адёймагён кад кодтой, адё-
мы 'хсён цы фёд ныууадзы, уымё
гёсгё, ёмё Хёуытаты Къоста дёр
хорз фёд ныууагъта.
Чидёртё стыр мулк, галуантё,

хъёздыгдзинад амайыныл ёрвитынц
сё хуыздёр бонтё. Уыдёттё хи
фёллойы фёрцы, сыгъдёг къухтёй
конд куы уой, уёд уым ёвзёрёй ни-
цы ис. Фёлё материалон бынтё би-
рё нё ахёссынц, ёхца хардзгонд
ёрцёуы, галуантё ёмё рёсугъд,
зынаргъ хёдтулгётё базёронд вёй-
йынц. Ёнустём та фёцёры, адё-
мён стыр лёггёдтё чи бакёны, уый
хорз хъуыддёгты кой ёмё ном. Ацы
чиныджы авторимё ёз хорз зонгё
уыдтён. Йё уёздан, аив ныхасёй
цыдис фыдёлты фарн ёмё ёгъдау.
Ацы чиныг куы бакастён, уёд мё
фыццаг хъуыды уыдис: "Ёй, джиди!
Ахём хистёртё ма абон нё алыварс
фылдёр куы уаид!"
Къоста йе 'фсёддон хёс куы ахи-

цён кодта, булкъоны цины Ирыстон-
мё куы ссыдис, уёдёй фёстёмё
йё цард ёххёстёй снывонд кодта
йё адёмён лёггад кёнынён,
кёстёр фёлтёры раст хъомыладён.
Арёх цыдис скъолатём, фыста бирё
хъёугё ёрмёджытё, ёмдзёвгётё,
кодта ёхсёнадон куыст. Цёвиттон,
Хёуытаты Къоста йё бирё лёгггёд-
тёй йё фёстё ныууагъта ирд ёмё
ахадгё фёд. Ацы чиныгыл дёр, куыд
кёсын, афтёмёй бакуыста бёстон
ёмё арёхстгай. Ирон ёгъдау бирё-

вёрсыг у, вазыгджын ёмё ёгёрон.
Ацы чиныг у тынг ахсджиаг ёмё
ахадгё кусёнгарз, скъолаты ёмё
колледжты ахуыргёнджытён, нё
адёмы дунеёмбарынад ёмё царды
ёгъдёуттём йё хъус чи дары, уыдо-
нён. 
Хёуытаты Къоста тынг архайдта,

цёмёй Ирыстоны "Стыр Ныхас"
фёзына. Ирыстоны "Стыр Ныхас"
куы сарёзтой, уёд алкёддёр ра-
зёнгардёй архайдта ёмбырдты.
Службё куы кодта нё бёстёйы алы
къуымты, уёд алы ран дёр бёрно-
нёй ёххёст кодта йё размё ёвёрд

хёстё. Кёд ын стыр аргъ уыд
хистёр афицерты ёмё йё дёлбар
кусджыты 'хсён, кёд бёрзонд бы-
нёттё ахста, уёддёр ёй Ирыстон-
мё уарзондзинад фынты дёр йёхи-
мё ёнахуыр тыхтёй ёлвёста. Кёд-
фёнды дёр йё дёлбартён уыд
фёзминаг афицер. Ирон лёджы кад
бёрзонд хаста ёмё сёрыстырёй
дзырдта "Ёз Ирыстонёй дён, хъёд-
гёройнаг".
Къоста бёрзонд хаста ирон лё-

джы кад, намыс ёмё йё хорз служ-
бёйы тыххёй хорзёхджын ёрцыд
бирё ордентё ёмё майдантёй, йё
уёхсчытыл та сёрттывтой булкъоны
стъалытё. Пенсийы рацёуыны
фёстё Ирыстонмё куы сыздёхт,
уёд иу бон дёр нё баулёфыд. Уыд
"Стыр Ныхас”-ы уёнг, уёлдёр ёй
куы загътон, активон архайёг фёси-
вёдимё, хъомыладон фембёлдты-
ты, скъоладзаутё ёмё уёлдёр
ахуырады студенттимё. 2004 азы
Къоста сывёллёттён рауагъта ём-
дзёвгётё, радзырдтё ёмё уыцы-
уыциты ёмбырдгонд "Ёрдз ёмё са-
битё", цымыдисаг сты алы кары кё-
сёгён дёр. Йё райгуырён хъёуы
истори, йё куырыхон хистёрты, йе
'мхъёуккаг хъёбатыр хёстонты
фёлгонцтё иу чиныджы сёмбырд
кёнын ёмё сё Ирыстоны  дзыл-
лёйы размё рахёссын Къоста йёхи-

цён нымадта хёсыл ёмё 2012 азы
йё бёллиц сёххёст: джиппы фы-
стёй рацыд йё чиныг "Хъёдгёроны
истори".  Къоста бёллыд йё адё-
мён амондмё ёмё-иу дзырдта:
"Адёмы зондахасты амонды мидис
ныффидар кодта ёртё бёрёггёнё-
ны".

"Адёймагён ёрдзёй ёмё хъыс-
мётёй цы лёвёрд ис, уый".

"Адёмы фарнёй, адёмы хорзё-
хёй йём цы хауы, уый".

"Адёймаг йёхи зонд ёмё хъа-
руйё йёхицён цы сарёзта, уый".
Ацы хорздзинёдтёй хайджын уыд

Къоста йёхёдёг дёр ёмё ёххёст
кодта йё зёрдёйы бёллицтё. Арф
фёд ныууагъта ирон адёмы 'хсён.
Къостайы сагъёс уыд Ирыстоны рё-
сугъд сомбон, нё мадёлон ёвзаг
ёмё фёсивёды хъысмёты, дзырд-
та-иу: "Фёнды мё, цёмёй нё
кёстёртё зёрдёйё уарзой сё Рай-
гуырён бёстё, сё мадёлон ёвза-
гыл ёнёкъуылымпыйё дзурой, ирон
лёгён цёрёнбонты кад цы миниу-
джытё кодтой иннё адёмыхёттыты
'хсён, уыдонёй се 'ппётёй дёр
хайджын куыд уой". Къоста фыдёлты
намыс бёрзонд хаста, стёй хистёр-
тё ёмё кёстёртён кад кёнын
зыдта. Архайдта, цёмёй ирондзина-
ды артдзёст макуы  ахуысса, ууыл.
Дзырдта: "Сёфы не 'взаг, нал дзы
пайда кёнём, нёдёр бинонты цар-
ды, нёдёр паддзахадон хъуыддёг-
ты. Ныййарджытён сё фылдёр сё
кёстёртём дзурынц уырыссагау, сё
фыдёлты 'взагыл сё къух систой. Чи
зоны, ёмё йё не 'мбарынц, уый
канд ёнёфенддзинад нёу, фёлё ма
фыдёлты фарны раз худинаг дёр
кёй у. Мах нёхёдёг дёр кёронмё
не 'мбарём не 'взаджы рёсугъддзи-
над, аккаг аргъ ын нё кёнём, нё
фыдёлтё нын цы ёрдхёрёны хёз-
на ныууагътой, уымён. Дёсгай азты
дёргъы Ирыл рухстауён чи кодта,
рухсад ёмё сё аивады бёрзёнд-
тём чи хуыдта, ирон литературёйы
разагъды куырдадз чи уыдис, уыцы
"Мах дуг" ёмё "Рёстдзинад" сё
ныййарёг адёмён нёбёззон систы.
Дёсгай мин ирон бинонтё нё кё-
сынц ирон газеттё ёмё журналтё.
Уымё гёсгё, ивы сё зондахаст дёр
ёмё сё национ удыхъёд дёр, ирон
уёздандзинад дёр уымён скада-
вар".  
Бирёвёрсыг у Къостайы сфёл-

дыстад. Стыр бузныг мё фёнды зё-
гъын йё бинойнаг Хёуытаты-Болёт-
ты Галинёйён. Зёрдиагёй ёххуыс
кодта Къостайён. Къостайы мёлёты
фёстё цы бирё къухфыстытё баз-
зад, уыдон царды рауагъта Галинё.
Галинё кёд Болётты къухы схъо-
мыл, уёддёр Хёуытатём фылдёр
цёры ёмё у мыггаджы сылгоймёг-
ты хуыздёртёй. Адёймаг цы бинон-
тимё схъомыл уа, уымёй бирё бё-
рёг кёны йе 'гъдау ёмё ёфсарм.
Болётты Бегёза ёмё Сонайы къухы
чи схъомыл, уымён ёвзёр уёвён
нёй. Бегёза ёмё Сона хорз цот
схъомыл кодтой, кёцытё адёмы
'хсён бёрёг дарынц се 'гъдау ёмё
сё кадёй. Ёрмёстдёр Галинёйы
ёфсымёртёй иу — Георгийы куы
райсай, уёд уый каст фёцис меди-
цинон институт, куыста хирургёй
ёмё бирё тыхст рынчынты сё
къёхтыл слёууын кодта.

ГЁЛЁБУТЫ Мухарбег, 
фёллойы ветеран

Республикёйы Хицауад
дарддёр йёхи цёттё кёны
уыцы егъау хъуыддаджы ар-
хайынмё. РЦИ-Аланийы Хи-
цауады Сёрдар Дзанайты
Барисы разамындёй
скодтой ёмбырд уыцы
егъау форумы архайынмё
цёттё кёныны фёдыл.
Экономикон рёзты министр
Кучиты Зауыр йё раныха-
сы куыд бацамыдта, афтё-
мёй форумы Цёгат Ирыс-
тонён уыдзён йёхи сёр-
магонд стенд. Уым ёвдыст
цёудзён информаци регио-
ны ахсджиагдёр къабёзтё
— промышленност, инвести-
цитё, туризм,  агропро-
мышленнон комплекс ёмё
ёндёрты тыххёй.
Стенды сёйрагдёр бы-

нат — 87 квадратон метры
бацахсдзён туристон клас-
тер "Аланыстоны хурёф-
сёст рон". Форумы архай-
джытё базонгё уыдзысты
афёдзы ёрвылафон уё-
зёгтё ласынён ног транс-
портон-логистикон хуызи-
мё, сёнёфсиры алы хуыз-
тё зайын кёныны бындур-
ёвёрдимё, сёнёфсирёй
алы продукттё ёмё сён
уадзынимё; 60,2 гектары
фёзуатыл хъёрмуаты
арёзтадимё; афёдзы  алы
афоны кусёг тематикон
парк "Алани парк" ёмё ту-
ристон-рекреацион ком-
плекс "Къёхтысёр"-ы а-
рёзтадимё.
Форумы архайджыты

размё рахёсдзысты Цёгат

Ирыстоны афёдзы алы
афонты иудадзыг кусёг  ту-
ристон-рекреацион комп-
лекс "Мамысон", Уёрё-
сейы зайёгойты хомагёй
бирё глицеридон сойджын
туагадтё уадзён заводы
арёзтад, Мёздёджы агро-
промышленнон комплекс
ёмё IT-хъёуы специалист-
ты фёлтёрддзинад.
Форумы равёрдзысты

инвестицион картё, хъуамё
равдисой, проекттё кём
ёххёст кёндзысты, уыцы
бынёттё. Уыдонёй уёлдай
ма форумы нысангонд цёуы

алы къабёзты бадзырдтё
бафыссын.

— Нё республикё ёр-
вылаз дёр архайы Бетъыр-
бухаг дунеон экономикон
форумы — уый хорз фадат у

Цёгат Ирыстоны гёнёнтё
равдисынён. Нё сёйраг
хёс у, куыд гёнён ис, аф-
тё фылдёр проекттё
уёрёхёй ёмё фидёны
нысантимё алы къабаз дёр
— инвестицион, туристон,
промышленнон, хъёууон
хёдзарад равдисын.
Рёстёг бирё нал ис, ёмё
ёппёт фарстатыл дёр ба-
кусут бёстонёй, — ба-
фёдзёхста Дзанайты Ба-
рис.

КАСАТЫ Батрадз

Ивгъуыд къуырийы
дёргъы Паддзахадон
автоинспекцийы рад-
гёс къордтё фёнда-
гон фётк фехалыны
тыххёй администра-
тивон ёгъдауёй баф-
хёрдтой 3 838 шофы-
ры. 

Ахём нымёцтё фе-
хъусын кодта РЦИ-Ала-
нийы Мидхъуыддёгты
министрады пресс-служ-
бё.
Фёндагон инспектор-

ты бёрёггёнёнтём
гёсгё, ёгъдаухалджы-
тёй 120 адёймаджы
хёдтулгёйы рулыл ба-
бадтысты нозтджынёй
(кёнё та се 'нёниздзи-
нады уавёр раиртасы-
нёй сёхи фётылиф код-
той). Уыдоны хъуыддёг-
тём ныр ёркёсдзён
тёрхондон. Закъоны
уагёвёрды бындурыл
уыдонён сё шофыры
бартё 2 азы ёмгъуыдмё
байсдзысты. Уымёй уёл-
дай, бафиддзысты 30
мин сомы администрати-
вон ивар.
Уыимё, къуырийы

дёргъы урёд ёр-
цыдысты, хёдтулгёйы
рулыл дыккаг хатт нозт-
джынёй чи бабадт, ахём
19 ёгъдаухалёджы дёр.
Уыдоны ныхмё ныр
арёзт ёрцыдысты уголо-
вон хъуыддёгтё. Тёссаг
сын у 3 азы онг ахёстоны
фёбадынёй.

17 адёймаджы та
урёд ёрцыдысты, шофы-
ры бартё сём кёй нё
уыд, уый тыххёй. Уыдон
дёр бафиддзысты адми-
нистративон ивартё.
Афтё, ёппёт ёгъдау-

хёлдтыты фёдыл дёр
фёндагон инспектортё
рахастой ёмбёлгё уы-
наффётё. 
Ёмткёй райсгёйё,

ивгъуыд къуырийы дёр-
гъы республикёйы ре-
гистрацигонд ёрцыд 16
фёндагон-транспортон
фыдбылызы. Фёмард
дзы 1 адёймаг ёмё
хъыгдард баййёфтой 26
адёймаджы. 

Нё уацхёссёг

Цёгат Ирыстоны
Прокуратурё  сфидар
кодта Алагиры райо-
ны цёрёг сылгойма-
гыл арёзт уголовон
хъуыддаджы зылын-
гёнёг хатдзёг.

Ацы сылгоймаджы аххос-
джын кёнынц стыр бёрцёй
цёстфёлдахён митё ба-
кёнынёй. Слестгёнджыты
ныхасмё гёсгё, фыдра-
кёнд аразынёй кёй зылын
кёнынц, уыцы сылгоймаг
2017 азы пенсион оргёнмё
барвыста 4 сывёллоны
райгуырды, къайад саразы-
ны ёмё мойы адзалы тых-
хёй мёнг ёвдисёндартё,
афтёмёй нёдёр мой, нё-
дёр цот сылгоймагён нё
уыд. Амынд документты
бындурыл сылгоймагён
сёвёрдтой дарёджы адза-
лы фёдыл пенси. Чысыл
хъуагёй 7 азы дёргъы
сылгоймаг фиддонтё иста.
Райст фиддонты иумёйаг
бёрц рауад 3,3 милуан со-
мёй фылдёр. 
Уголовон хъуыддаг бар-

выстой Алагиры районы
тёрхондонмё бёстон ыл
ёрныхас кёнынмё.

РЦИ-Аланийы
Прокуратурёйы
пресс-службё

Скъолаты арёзтад ёмё цалцёг
фёхуыздёр бирё регионты

"Иугонд Уёрёсе"-йы Генералон советы нымёр-
дар Андрей ТУРЧАК федералон штабы  ёмбырд
скодта Рухсады министрад ёмё регионтимё. Куыд
загъта, афтёмёй бындурон цалцёгмё нысангонд
1530 скъолайё 1525-имё арёзт ёрцыд бадзырдтё.
Фехъусын ма кодта, абоны онг бындурон цалцёг-
гонд кёй ёрцыдысты 1311 скъолайы. Ноджы ма
461 агъуысты цалцёггонд ёрцыдысты регионалон
бюджетты хардзёй.

Рохён ёвгъау нёмттё

Зёрдиаг лёггад —
йё туджы уыд

Йё дзыллёйё, йё райгуырён уёзёгёй буц ёмё сёрыстыр чи у, уыцы
сфёлдыстадон адёймаг у ёцёг амондджын. Зоны йёхицён, йё бинонтён
ёмё йё адёмён сё ристё ёмё цинтё, сё ивгъуыд ёмё сё абоны цард. Уы-
цы сагъёстимё ныфсджындёр у йё каст фидёнмё. Ацы ныхёстёй иу-
мёйагёй аргъ скёнён ис зындгонд курдиатджын лёг, фыдёлты ёгъдау ёмё
ёфсармы фидиуёг, уёздан хистёр, сфёлдыстадон ёрыгон фёлтёрыл аудёг
адёймаг ХЁУЫТАТЫ Къостайён. Лёгау лёг уыдис Хёуытаты Къоста, хи-
онён — хион, хёларён — хёлар, ёмхъёуккагён — ёмхъёуккаг, мыггагён
— ныфс ёмё ёнцой, уарзёгой сёрыхицау, хёдзардарёг ёмё бинонтыл ау-
дёг фыд.

Цёстдард

Фёндагон 
фётк

Мёнг 
документты
фёрцы

Бетъырбухаг дунеон
экономикон форуммё

14-17 июны Бетъырбухы уыдзён XXVI дунеон
экономикон форум. Уым архайдзён Цёгат Ирысто-
ны делегаци дёр, РЦИ-Аланийы Сёргълёууёг
Сергей МЕНЯЙЛОЙЫ разамындёй.

Фембёлды архайджытён
цёрёнуатон субсидитё
райсыны фёдыл сертифи-
каттё байуёрста республи-
кёйы арёзтад ёмё архи-
тектурёйы министр Мор-
гуаты Константин.
Ацы хатт цёрёнуатон

сертификаттё чи райста,

уыдоны 'хсён уыдысты 20
ёрыгон специалисты.
Зындгонд куыд у, афтё-

мёй сёрмагонд програм-
мёйы фёлгёты амынд цё-
рёнуатон субсидитё лё-
вёрд цёуынц, хъёууон бы-
нётты чи цёры ёмё кусы,
уыцы ёрыгон специалист-

тён. Уыимё, ёрыгёттё
хъуамё кусой ахуырады,
культурё ёмё ёнёниздзи-
над хъахъхъёнынады къа-
бёзты. Программёйы ар-
хайыны фадат ис, 40 азы
кёуыл нёма сёххёст, уыцы
адёмён.
Ацы азы пълантём гёс-

гё, ахём цёрёнуатон суб-
сидитё ратдзысты 40 ёры-
гон специалистён. 

Янё ВОЙТОВА

Аудынад

Цёрёнуатон субсидитё —
ёрыгон специалисттён

Цёгат Ирыстоны Арёзтад ёмё архитектурёйы
министрады цы уёрёх ёмбырд уыд, уым алы къа-
бёзты кусёг ёрыгон специалистты къордён радтой
цёрёнуатон субсидитё.

Фёллойы паддзахадон
цёгатирыстойнаг инспек-
цийы разамонёг Берозты
Тамерлан йё раныхасы
бёстон ёрлёууыд, 2022-
2023 азты федералон
закъонёвёрынады фёл-
лойы уавёртё хъахъхъё-
нынимё бастёй цы ног-
дзинёдтё фёзынд, уыдо-
ныл. Берозы-фырт куыст-
дётджытё ёмё ёндёр
организациты минёвёрт-
тён бёлвырд амынддзи-
нёдтё радта уыцы
закъонёвёрынадон ног-
дзинёдтё ёрвылбоны
цардархайдмё хёссыны
нысанимё.
Цёгат Ирыстоны Проф-

цёдисты федерацийы
сёрдар Касаты Тайму-
раз куыд фехъусын кодта,
афтёмёй ныридёгён

республикёйы сё куыст
кёнынц фёллойадон бар-
тё хъахъхъёныны фёдыл
609 ёууёнкджыны. Уыцы
специалисттё иудадзыг-
дёр сё цёст дарынц,
куыстдётджытё фёллой-
гёнджыты бартё куыд
хъахъхъёнынц, закъон-
ёвёрынад ёмё ёндёр
барадон актты уагёвёрд-
тё куыд ёххёст кёнынц,
уымё.
Республикёйы фёллой

ёмё социалон рёзты ми-
нистр Айдарты Алинё
йё доклады бёстон ёр-
лёууыд, фёллойы уавёр-
тё фёхуыздёр кёныны
нысанимё сёрмагонд
республикон программё
куыд ёххёстгонд цёуы,
ууыл. Йё ныхасмё гёсгё,
программёйы бёстон фи-

даргонд ёрцыдысты фёл-
лойы уавёртё хъахъхъё-
нынён ахъазгёнёг
мадзёлттё. Уыдон ёх-
хёстгонд цёуынц афойна-
дыл ёмё ёнаиппёй. Ми-
нистры ныхасмё гёсгё,
Дзёуджыхъёу ёмё рес-
публикёйы ёппёт район-
ты дёр фёллойы уавёр-
тём ис ёмбёлгё цёст-
дард, сёрмагонд къа-
мистё ацы аз зёрдёхсай-
гё цаутё нё раиртёстой.

— Фёстаг рёстёг куыд
ёвдисы, афтёмёй рес-
публикё цёуы рёзты
фёндагыл, регион кусы
бирё ахсджиаг социалон
объектты арёзтад ёмё
цалцёгыл, экономикёйы
инфраструктурё хъомыс-
джындёр кёны. Уыимё,
ноджы стырдёр куыст
нём ёнхъёлмё кёсы ра-
зёй. Ёмё ахём ахсджиаг
программётё ёмё про-
екттыл кусгёйё, фыц-
цаградон ёргом здёхт
хъуамё цёуа фёллойы
ёдасдзинады фарстатём,
— ёмбырдён хатдзёгтё
кёнгёйё, фёнысан кодта
Дзанайты Барис.

РЦИ-Аланийы 
Сёргълёууёджы 
ёмё Хицауады 
пресс-службё

Къамисы ёмбырдёй

Фёллойы уавёртё 
РЦИ-Аланийы Хицауады Сёрдар

ДЗАНАЙТЫ Барисы разамындёй уыд Фёл-
лойы уавёртё хъахъхъёныны фарстаты фёыл
республикон ведомствёты иумёйаг къамисы
радон ёмбырд. Ныхасы архайджытё ёр-
кастысты фёллойадон закъонёвёрынады ног-
дзинёдтём, фёллойы уавёртё ахадгёдёр
хуызы хъахъхъёнынён ахъазгёнёг республи-
кон программёйы уагёвёрдтё ёххёст кёнын
ёмё ёндёр фарстатём. 

Алыхуызон 
ёгъдаухёлдтыты

тыххёй...

— Скъоламё ма куы цыдтён, уёд ёппын-
дёр ёмдзёвгётё нё уарзтон, — райдыдта
ёнёнхъёлёджы. — Уёлдайдёр та-иу сё ёнё
чиныгмё кёсгёйё дзурын куы хъуыдис, уёд.
Ныр поэзимё бынтон ёндёр хуызы кёсын
райдыдтон. Айфыццаг нём мёскуыйаг артист-
тё ёмдзёвгётё куы кастысты, уёд мё буары
ахъардтой. Афтё кёсын мём райдыдта, цыма
царды тыххёй, адёймаджы тыххёй бёрзонд
хъуыдытён ёрмёстдёр ёмдзёвгётёй рав-
дисён ис…Куыд уём кёсы, хёсты арты мём
райгуырди поэзимё уарзондзинад?
Лазёр, гёзёмё йё цёстытё бацъынд

кёнгёйё, райдыдта:
— Хёсты арты дём райгуырди поэзимё

уарзондзинад…Ёвёдза, диссаджы ныхёстё
загътай!.. 
Нё тёрсын ёз мёлётёй…Талынг уазал 

ингён,
Йё удхёссён къуыммё рагёй ласы мён.
Фёлё мё цард ёвёрын, цалынмё 

мё уёнгты
Тыхы мур баззайа мё Райгуырён бёстён…
— Фехъуыстат, фехъуыстат? — фёрёвдз Ка-

питонов, — Уый чи фыста — Лермонтов? Ёви
Пушкин?

— Хетёгкаты Къоста, — сёрыстырёй дзуапп
радта Лазёр. — Нёхи ирон поэт. Тынг стыр
фыссёг...Нё литературёйён бындур уый сё-
вёрдта. Ёмё  ёрмёст фыссёг? Нывтё кё-
нынмё дёр стыр диссаджы арёхст кодта!..Иу
стыр советон фыссёг, чи, уый хорз нё хъуыды
кёнын, Къостайы схуыдта ирон адёмы
Леонардо да Винчи…Бамбёрстат, цавёр лёг
уыдис, уый? 

— Афтё куы дзырдтай, чысыл адём стут,
зёгъгё. Ёмё уёд уё чысыл адёммё ахём-
тё дёр ис? — афарста лёппутёй чидёр.
Лазёр бафёрсёгмё йёхи разылдта:
— Нымёцёй чысыл, фёлё хъёбатырдзи-

над ёмё зондёй та тыхджын у мё уарзон
ирон адём! Сымах уый зонут, ёмё Александр
Невскийы ирон мад кёй ныййардта? Нё зо-
нут...Уёдё йё абонёй фёстёмё уёхимё
ныффыссут: уырысы тёккё хъёбатырдёртёй
иуён йё мад уыдис ирон. Невскийы мад. Уё-
дё ма куыд вёййы! Нё хёрёфырт, йё ном
макуы амёла!
Лёппутёй та иу хъёрёй загъта:
— Кад ёмё намыс хъёбатыр ирон адёмы

минёвар хъайтар ёмбал Дзотты Лазёрён...
Чидёр ма бафтыдта:
— Александр Невскийы мадырвадён...
Лазёр уыцы хъуыддагхуыз ёмё сёрысты-

рёй йе 'мбёрц слёууыд ёмё загъта:
— Бузныг, ме 'рдхёрдтё! Уё ныхёсты фарн

мын ныфсы хос уыдзёни! — ёмё райдыдта:
Выхожу один я на дорогу;
Сквозь туман кремнистый путь блестит;
Ночь тиха. Пустыня внемлет богу,
И звезда с звездою говорит.
В небесах торжественно и чудно!
Спит земля в сиянье голубом…
Что же мне так больно и так трудно?
Жду ль чего? Жалею ли о чем, — Лазёр ба-

фиппайдта, хёстёгдёр ём цы сырхёфсёд-
донтё уыдис, уыдон ём се 'ргом кёй аздёх-
той, уый, ёмё йё ныхас фёфидардёр:
Уже не жду от жизни ничего я,
И не жаль мне прошлого ничуть;
Я ищу свободы и покоя!
Я б хотел забыться и заснуть!
Но не тем холодным сном могилы…
Я б желал навеки там заснуть,
Чтобы в груди дремали жизни силы,
Чтоб, дыша, вздымалась тихо грудь;
Чтоб всю ночь, весь день мой слух лелея,
Про любовь мне сладкий голос пел,
Надо мной чтоб, вечно зеленея,
Темный дуб склонился и шумел.
— Уыдон дёр уыцы лёг ныффыста? —

афарста Капитонов. — Дё хъёуккаг кёй
схуыдтай, уый? Ёви де 'мзёххон?

— Хетёгкаты Къостайё зёгъыс? — рай-
дыдта Лазёр. — Нё. Уыдон та ныффыста дис-
саджы уырыссаг поэт Лермонтов. Михаил Лер-
монтов. Мё уарзон фыссёг! Йё уацмыстё
мын тынг адджын сты. Кавказы ацардис ёмё
йё бауарзта…Йё адзал дёр уым ёрцыди, йё
ингён дёр уым ис. Кавказы тыххёй цас фё-
фыста, уый зоныс?! Къоста дёр ёй тынг ны-
мадта.  

— Ай-ай, — ёнкъардёй сдзырдта Капито-
нов. —  Дёуён ёнцон у. Бирё бакастё, бирё
зоныс. Уёдё мён та, маргё куы кёнай, уёд-
дёр ёмдзёвгётёй иунёг рёнхъ дёр мё
зёрдыл не 'рлёудзён. 

— Уёдё, базон-базон, — Каравайло баха-
тыдта Капитоновмё, — мёнё адон та кёй ны-
хёстё сты:
Мы долго молча отступали,
Досадно было, боя ждали,
Ворчали старики:
Что ж мы? На зимние квартиры?
Не смеют, что ли командиры
Чужие изорвать мундиры
О русские штыки? — адёттё чи ныффыста,

уый куы нё зёгъай, уёд дыл мё къух бынтон-
дёр ауигъдзынён… Мемё дё хёцёнмё дёр
нал ауадздзынён…
Каравайло бамбёрста, йе 'мбал уыцы рён-

хъытё ныффыссёджы кёй нё зыдта, уый,
ёмё ныхас иннёрдём фездёхта:

— Уыцы цырыхъён цалынмё йё уд йё
хъуырёй схауа, уёдмё йё цёгъддзынё? Рох
дё ма уёд: салдатён, дам, йё уд йё цырыхъы
ис…— цалынмё уыдёттё дзырдтой, уалынмё
сём ёрбахёстёг ныллёггомау лёппу —
кёстёр лейтенант, ёмё Каравайло Лазёрмё
сдзырдта:

— Ёмбал лейтенант, уый, ёвёццёгён,
дёумё цёуы.
Каравайло раст разынди: кёстёр лейтенан-

ты Дзоты-фыртмё ёрбарвыста Березин. Ла-
зёр тагъд санчъехтёй ацыди, хонёг ын кё-
дём загъта, уырдём.

**  **  **
Березин кёрдёгыл ёрёвёрдта хёстон ар-

хёйдтыты картё. Йё алыварс цы къорд ёр-
бамбырд, уыдонимё йын ныхас бацайдагъ
райсомы хёсты тыххёй. 

— Уавёртё нё афтё домынц, ёмбёлттё,
— райдыдта ныфсджынёй, — цёмёй Стыр До-
нец тагъддёр бацахсём. Уый нё къухы куы
бафта, уёд баиу уыдзыстём нёхи ‘фсёддон
хёйттимё. Афтё куы нё рауайа, уёд знаг,
чъылдымырдыгёй бацёугёйё, стыр фыдбы-
лызтё скёндзён махонтён. Иу ныхасёй, нё
фыццаградон хёсыл нымайын: ёвёстиатёй
базонын хъёуы нё ныхмёлёууёджы тыхтё
ёмё фадёттё Стыр Донецы районы. Ёрви-
тын хъёуы сгарджытё. Сгарджыты бацёттё
кёнынён бирё рёстёг нёй… Ёмбёлттё
афицертё, барвёндёй ацёуын кёй фёнды,
ахёмтё ис?

— Ёмбал булкъон, кёд мё уыцы хёс сёх-
хёст кёныны аккаг хоныс, уёд ёй мёнён ба-
бар кён, — загъта Лазёр. — Мё салдёттён
сё къах нё фётасдзёни. Дёхёдёг куыд зо-
ныс, афтёмёй сгарёнёй къёмдзёстыгёй

никуы ёрбаздёхтыстём. Кёд ацы хатт дёр
махыл баууёндат ёмё мах арвитат, уёд иу
дёсны сапер немё куыд ацёуа, афтё. Ёмбал
Щеглов бёргё хорз уаид. Уый ахём
арёхстджын сапер у, ёмё минётё раст цыма
сё тёфёй бамбары, афтё мём фёкёсы.
Ёмбал Щегловимё амёй размё цалдёр хат-
ты иумё уыдыстём стыр ёмё тёссаг хъуыд-
дёгты ёмё нё кёрёдзийы хорз бамбёрс-
там…

— Ёз бар дёттын, ёмбал лейтенант, — цы-
бырёй загъта Березин. — Уё балцы лыстёг
ёмё бёлвырд хабёрттыл биноныгдёрёй ёр-
дзурут штабы разамындимё ёмё сгарджыты
хицауимё.

— Бамбёрстон, ёмбал булкъон! — Лазёр

раст слёууыд ёмё полчъы командёгёнёгёй
ацёуыны бар ракуырдта.

**  **  **
Стыр Донец…Афтё хуынди цёугёдон. Стыр

Донец…Афтё хуынди, йё былыл цы хъёу
ёрёнцад, уый дёр. Хъёумё бацёуёнтё уы-
дысты хъёдёй ёмбёрзт, фёлё цёугёдоны
былтыл та задысты ёрмёстдёр ныллёг, дё-
лёмёдзыд къудзитё. Донгёрётты бирё уы-
ди, цёгёр сёрау, гёмёх бынёттё. Ёрмёст-
дёр ранёй-рётты донмё ёрзёбул сты хёрис
бёлёсты къалиутё.
Сгарджыты хъёумё бацёуыны размё базо-

нын хъуыдис уавёр. Сёхи ёрёмбёхстой къу-
дзиты аууон. Уырдыгёй биноклтёй хорз зынди
цёугёдоны фаллаг былгёрон. Лазёр ёмё йе
'мбёлттё зыдтой, знаг-иу цёугёдонмё ба-
цёуёнтё минётёй ёмё сындзын телёй кёй
сёхгёдта, уый. Ныр дёр та афтё рауад. Лей-
тенант бёлвырд федта, ёхсён хуынчъытё
кём уыд, ахём дёргъёй-дёргъмё траншей-
тё, пулеметтён сёрмагонд фидаргонд бы-
нёттё. Кёд къудзитё ёмё хицён обаугёнд-
тё алцыппёт раиртасын нё уагътой, уёддёр
иу хъуыддаг бынтон бёлвырдёй сбёрёг: зна-
джы фидёртты разёй уыди сындзын тел
уагъд.
Картёйыл куыд нысангонд уыд, афтёмёй

цёугёдон уыйас арф хъуамё ма уыдаид. Но-

джы ма сёрдыгон тёвды йё дон цасдёр бай-
сысти. Былгёрёттём хёстёг ранёй-рётты
йё бын сзындис, фёлё ма астёуты уадис па-
рахатдёрёй.
Хъёумё бацёуёны доныл уыдис хид. Сгар-

джытё федтой, хидыл сабыргай кёй батылди
машинё. Чысыл алёууыди хъахъхъёнёджы
цур, стёй дарддёр адардта йё фёндаг. Хиды-
хъус къёппёвонгёй лёууыдысты иу пулемет
ёмё дыууё зениткёйы. Машинё сгарджыты
тёккё бакомкоммё куы фёцёйцыд, уёд Ла-
зёр бахъынцъым кодта ёмё Капитоновы хъу-
сы бадзырдта: 

— Замманай амёттаг ирвёзы, гёбёр би-
рёгътё йё бахёрой! Ныр уый ма багёрёхтё
кён, пиллон куыд суадза, афтё! Ахём маши-
нёйы хуымётёг салдёттё нё фёрацу-бацу
кёнынц, фёлё афицертё…

— Мён дёр мё къухтё бёргё хёрынц,
фёлё иунёг гёрахёй дёр хъуыддаг фехал-
дзыстём, — загъта Капитонов. — Машинё
срёмудзын бёргё ницы у, фёлё, куы фех-
сём, уёд немыц фёфёдис уыдзысты, ёмё
нё ардыгёй фёстёмё аздёхын бахъёу-
дзён…

— Нё, афтё гёнён нёй, — Лазёрён йё
ныхас фёкарздёр…

Капитонов ёй фембёрста ёмё хъазгёйё
сдзырдта:

— Каравайлойы ёрра мацы бакё-
нёд…Ахём заман ёппындёр йёхиуыл нё хё-
цы…
Уыцы рёстёг мотоциклетыл ёрбацёйцы-

дысты цалдёр немыцаджы. Алкёмён дёр сё
йё фёсарц — телы тыхтон. Уый ёвдыста:
бастдзинадаразёг ёфсёддонтё. Фёзынди
салдётты къорд. Сё каскётё сё рёттыл
баст. Иутён сё автоматтё сё риутыл бынмё
ёрзёбул сты, иннётё сё дардтой сё къухты. 
Березин куыд дзырдта афицерты ёмбырды,

афтёмёй уымёй размё хид бомбёты цёф-
тёй дыууё хатты ныппырх, фёлё-иу ёй не-
мыц ногёй ацарёзтой. 

— Фёлё хид ныртёккё кусы ёви нё, уы-
мён нё ничи ницы зоны, — дзырдта Березин.
— Ёмбал Дзоты-фырт, уый базонын у тынг
ахсджиаг хёс. 
Картёйыл кърандасёй цыдёртё фёнысан

кёныны фёстё Лазёр биноклтё сарёзта
хъёуы галиу кёронмё; уым цёугёдон цёх-
гёр фёзылди галиуырдём. Лейтенант уыр-
дём ацамыдта йё къухёй:  

— Цёугёдоныл уыцы ран бахиздзыстём.
Бёрзонд къёпхён нын — замманай аууонгё-
нён…Уёдё нё немыцёгтё хидёй дёр нё
фендзысты. Хорз, хорз, лёппутё, хъёумё
хъуамё баирвёзём...
Хуры тынтё ма фёстаг хатт сёхи ахафтой

бёлёсты тигътыл. Хъёд ныссабыр. Ёрмёст-
дёр ма-иу изёрон дымгё хатгай ёрбахаста
доны сыбар-сыбур. Уддзёфы ёмбёлдёй, гё-
лёбутау, тахтысты бёлёсты хус сыфтёртё. 
Сгарджытё аивтой сё бынат. Ёрныгъуыл-

дысты арф дзыхъы бёрзонд кёрдёджы. Къо-
гъотё гуыв-гуыв кодтой ёнёсцухёй, лёбурд-
той; суанг ма-иу цёстытём дёр бахъавыдыс-
ты. Ардыгёй хорз зынди знаджы былгёрон.
Сындзын тел дзы никуы бафиппайдтой, фёлё
лейтенант федта пулеметы бынат.
Доныбыл зындысты стыр тъёпён дуртё.

Зёххыл ёрфёлдёхтысты цалдёр даргъ ставд
хъёды. Суанг хъёугёронмё айтыгъди бёр-
зонд ставдсыфтёрджын зайёгойты таг.

Сгарджытё ёнхъёлмё кастысты изёрда-
лынгтём. Сё цёст лёмбынёг дардтой немы-
цы змёлдмё. Цалдёр салдаты ёрбацыдысты
бёхтыл. Лазёр бёхтё куы ауыдта, уёд йё
цёстытыл ауади, сёхимё куы ацыд, уёд
хъёусоветы раз цы диссаджы сираг ёмё
зондджын бёх федта, уый. Адон дёр цауддёр
не сты. Сё бёрцытё цыбырёлвыд. Хёрзмыг-
гаг ёмё хёрзхаст кёй уыдысты, уый бёрёг
дардта сё алы фезмёлдыл дёр. Сё къёхтё
бёрзонд истой, сё къёдзилтёй хъазыдысты,
рёстёггай-иу асирдтой. Стыр диссаг! Кёцёй
сты? Цёмён хъёуынц? — Лазёр афарста йё
сыхаджы, фёлё йын уый цы дзуапп хъуамё
радтаид. Бёхтё-иу сё былтё доны атъыстой.
Уалынмё сё иу, чъыллиппытёгёнгё, дон-дон
атахти. Иннётё дёр йё фёстё ахёцыдысты. 
Немыцёгтё схор-хор кодтой:
— Цурюк, цурюк!
Иу салдат йё дзаумёттё феппёрста ёмё

бёхты фёдыл атахт. Иуы дзы йё идонёй
ацахста ёмё йыл ехсёй хафт-хафтёй ралёу-
уыди. Бёх ныххуыррыттытё кодта ёмё йё
фёстёгтыл слёууыди. Немыцаг удаистёй
фёстёмё агёпп кодта. Ёвёццёгён, йё къах
истёуыл скъуырдта ёмё доны фёфёлдёхт.
Йе 'мбёлттё йыл худёгёй бакъёцёл сты,
хъёрёй йём цыдёртё дзырдтой. Бёхтё иу-
гай-дыгай сабыргай былмё цыдысты. Сё гуы-
бынтёй сё дон мызти. Доны чи ахауд, уыцы
салдат дёр сбырыди былмё. Йё иу къахыл
гёпп-гёпп кодта къулбёрзёйё, — ёвёццё-
гён, йё хъусы дон бакалди…Цасдёр рёстё-
джы фёстё салдёттёй алчи йё бёхыл абадт
ёмё аивгъуыдтой хъёумё.
Доны фёзынди цыдёр ленкгёнёг сау ён-

дёрг. Куы-иу фёлёууыди, куы та-иу ногёй
фезмёлыд. Чи зоны, исты рог хъёд, фёлё
йын сгарджытё ницы бамбёрстой.

— Кёсаг у, — сдзырдта Каравайло. — Тё-
худы, искуы ма кёсагахсён хызимё дон-дон
ацу. — Ёвиппайды ёндёр ныхас райдыдта: —
Фёлё ма кёд уыдзён ахём бон?! Ацы цъам-
мартё нын нё цард куыд сызмёстой! Искуы
уый ёнхъёл уыдыстём, ёмё нём исчи ёрба-
лёбурын бауёнддзёни…
Каравайломё Сырх Ёфсады рёнхъытём

фёсидтысты Саратовы облёстёй. Сё хъёуы
немыцёй бирё цардис, ёмё сё хорз зыдта.
Сабыр, куыстуарзаг адём. Сё сывёллёттё —
ахуырмё ёмхиц. Йё немыцаг ёмгёрттимё
цардысты ёмудёй. Йё зёрдёмё тынг цыдис
се 'взаг, ёмё йё иуцасдёр базыдта.

— Чи уыди, чи, уый ёнхъёл! — дзуапп рад-
та Дзоты-фырт. — Фёлё иугёр сё ныфс ба-
хастой, иугёр ёрбалёбурдтой, уёд…Ирон
адёммё куыд фёдзурынц, уый зоныс: уазёг
— цёттё, фысым — ёдзёттё…Мах дёр нё
уазджыты ёрбацыдмё цёттё нё уыдыстём.
Фёлё нём цы ис, уымёй сын "уёздан" зё-
гъын бафёраздзыстём!

— Раст дё, ёмбал лейтенант, — ныхас йё-
химё айста Капитонов. — Фёлё, цы сусёггаг
у, хаттёй-хатт зёрдё цавёрдёр хъуыдытёй
кёй ауазал вёййы, уый… Уёлдайдёр — хё-
цёнмё цёугёйё…Мёлын кёй фёнды, кёй?!
Лазёр Капитоновы уёхскыл, куырыхон лё-

гау, йё арм ёрёвёрдта:
— Раст зёгъыс, ёмбал Капитонов. Фёлё

ахём хъуыдытё дард сурын хъёуы…Мах ныр-
ма ёрыгёттё стём, ёмё ёрыгонён та йё
тёккё стырдёр тых уый мидёг ис, ёмё йё
цёрын кёй фёнды, тас кёй нё зоны, йё зёнг
кёй нё тасы. Цёрыныл хъуыды кёнын хъёуы,
цёрыныл!..
Ёхсёв сындёггай йё бартё иста. Бата-

лынг. Ёвиппайды, рёсугъд фёд уадзгё,
стахти ракетё. Доны уёлцъар, айдёнау, ферт-
тывта. Ракетё куы бамынёг, уёд та бёстё ба-
тар. Уыцы рёстёг Лазёр, цёмёдёр гёсгё,
хинымёр хъуыдыты ацыд: "Ёмё цы мёнг зё-
гъы Капитонов? Цард… Раст цыма исты тёс-
сонд дзаума хёссыс, ёмё йын ёрхауынёй,
асёттынёй тёрсыс… Фёлё уыцы дзаума ма
асётта, зёгъгё, уый тыххёй хъавгёйё цёрын
худинаг у, худинаг… Цъаммар знаг уый цёуыл-
нё ёмбары, гёбёр бирёгътё йё бахёрой"…
Сгарджытё уыдтой: рёстёггай-иу хъёуы

ранёй-рётты рухс ссыгъди, фёлё-иу рухсы
тёппытё, цыма истёмёй фётарстысты,
уыйау ахуыссыдысты.
Лазёр ёмё йе 'мбёлттё арёхстгай, хъав-

гё цыдёй бахызтысты цёугёдоныл. Дардёй
кёсгёйё дёр кёмёй тарстысты ёмё сёхи-
цён тёккё стырдёр цёлхдурыл кёй нымад-
той, уыцы пулемет фёсте аззад. Уалынмё
сём хёстёггомауёй фёзынди рухс: ёвёц-
цёгён, хъахъхъёнёг тамако ссыгъта. 
Хъёу талынджы ёгуыппёгёй лёууыди.

Рёстёггай-иу куыйты рёйын ёмё бёхты
хуыррыттытё райхъуыстысты. 
Сгарджытё сё гуыбынтыл бырыдысты раз-

мё. Ёппёты разёй — сапер Щеглов, уый
фёстё — Дзоты-фырт. Иннё дыууё сгарёджы
цыдысты чысыл фёстёдёр. Ёвиппайды

Щеглов бамбарын кодта: минётё! Дарддёр
абырыдис иунёгёй, йе 'мбёлттён фёндаг
амонгёйё. Щеглов йё хёс куы сёххёст код-
та, ёмё иннётён фёндаг куы сарёзта, уёд
ёй Лазёр уым ныууагъта, цёмёй сё фёсте
хъахъхъёдтаид. Ноджы ма знаджы пулеметмё
дёр йё цёст дардтаид.
Сырхёфсёддонтё бахёццё сты хъёугё-

роны цёхёрадёттём. Кёройнаг хёдзёрттёй
искёмё бахойын, уёлдайдёр та бацёуын,
тёссаг уыди, — мыййаг дзы знаджы хъахъ-
хъёнджытё куы разына. Уымё гёсгё аив-
гъуыдтой цалдёр хёдзары цурты. Уалынмё
сё разы фёци ныллёггомау хъёмпынсёр
хёдзар.

— Ам, мёнмё гёсгё, немыцёгтё нё цёр-
дзысты, — бадзырдта Лазёр Каравайлойы хъу-
сы. — Цыдёр гёвзыкк хёдзар у…
Каравайло йё сёр батылдта:
— Ёвёццёгён, раст дё, ёмбал лейте-

нант...Уыдон дын ахём халагъуды цёрын сё
сёрмё хёссынц...
Иуцасдёр ма сабыр алёууыдысты, стёй

сержант, йё автомат цёттёйё дардта, афтё-
мёй бахоста рудзынг. Хёдзарёй иу сыбыртт
нё райхъуысти. Сержант ногёй чысыл хъёр-
дёрёй бахоста. Рудзынгёмбёрзён гёзёмё
базыхъыр, стёй рудзынг байгом. Тарстхуызёй
ракаст урсзачъе зёронд лёг. Лазёр ёй
афарста: 

— Немыцёгтё уём нё цёры?
— Нёй нём немыцёгтё…Сымах нёхиуёт-

тё стут? Немыцёгтё мах хуызётты мёгуыр
бынёттыл не 'рвёссынц. 

— Сабырдёр дзур, нё фыды хай, — загъта
Дзоты-фырт. — Мидёмё уём ёмбёлы? Ёр-
мёст уый зон, ёмё, куы асайай, уёд...

— Уанцон сайд нёу, — батыхсти зёронд
лёг. — Цёмён мё ‘фхёрыс, мё хъёбул? Ёз,
советон зёронд колхозон, куыд хъуамё уон
гадзрахатёй цёуёг ёмё фёлитой?..
Зёронд лёг, йё уазджытё ёцёгдёр советон

сгарджытё сты, ууыл куы баууёндыд, уёд сын
бирё лёмбынёг хабёрттё фёдзырдта. Дисса-
джы бирёзонаг разынди. Хъёуы цас ис немы-
цёгтё, кём цавёр къордтёй цёрынц, фылдёр
цавёр хёстон техникё змёлы уынгты... 
Стъолы уёлхъус фётёген цырагъы мынёг

рухсмё Лазёр тагъд-тагъд цыдёр нысантё
ёвёрдта гёххётты сыфыл. Уыцы нысантё цы
амыдтой, зёронд лёг уымён ницы ‘мбёрста,
фёлё йё Лазёры ёмбёлттё хорз ёмбёрс-
той. 

— Бёхджын ёфсад дёр сём ис? — афарста
иузаман Дзоты-фырт. — Ёви сё сармадзантё
бёхтёй ласгё сты? А изёр цалдёр немыца-
джы дон нуазынмё ратардтой бёхтё, ёмё
дё уымё гёсгё фёрсын...

— Сармадзантё сём нёй мах хъёуы, —
дзуапп радта хёдзары хицау. — Бёхтё та да-
рынц сёхи ирхёфсынмё. Ёз зилын бёхтём.
Холлаг сын дёттын, сё бынтё сын мёрзын.
Бёхты семё ёрбаластой немыцёгтё. Авд сё-
ры! Ахём хёрзхаст ёмё фидар сты, ёмё
стыр диссаг. Семё ёрбаластой цалдёр чыз-
джы дёр — нёхи, советон чызджытё.

— Ёмё чызджытё дёр рёсугъд сты? — ба-
худти Капитонов.

— Мё кары зёронд ма чызджы рёсугъддзи-
надён цы фембары, — ёфсёрмхуызёй загъта
хёдзары хицау.

— Дёуён та чызджыты кой йеддёмё мацы
радт, — Лазёр, мидбылты худгёйё, бакасти
Капитоновмё. — Бауадз-ма йё дзурын, — аца-
мыдта зёрондмё.
Хёдзары хицау йё даргъ боцъотыл йё къух

адаудта:
— Хатгай хъёугёрон, уёрёх фёзы ауа-

дзынц дугътё. Уым раздёр уыди нё колхозы
стадион. Дугъты рёстёг гёрах самайынц дам-
бацатё ёмё автоматтёй, ракетётё скъё-
рынц, хъёр-хъёлёба сисынц. Ёрраты хуызён
свёййынц. Уырдём семё ёрбаласынц уыцы
чызджыты дёр, цёмёй сын ноджы хъёлдзёг-
дёр уа…Раст уын куы зёгъон, уёд чызджытё
сёхёдёг дёр сё тёккё уёздёттёй не сты.
Иуёй-иу хатт адёмы цёстыты раз афицертыл
нытътъёпён вёййынц...Маймулитё ёмё май-
мулитё…Нё маст фёфыцы, фёлё сын нё
бон ницы у. Немыцы зёрдёмё нёхиуёттёй
чысылдёр чи нё фёцёуы, ууыл дамбаца ных-
хуырсынц. Уымё гёсгё нё дзыхтыл хёцём.
Фёлё та кёд сымах фёрцы искуы мах бон
дёр нё маст райсын бауаид.
Лазёр баурёдта зёронд лёджы ныхас:
— Алкёмён дёр йё цёсгом ёвдисён уёд.

Немыцаг афицерты бын чи быры, уыцы чызджы-
тён цы загъдёуа? Искуы фёфёсмон кён-
дзысты.  Уыдёттыл нал дзурдзыстём. Ис ён-
дёр фарстатё. Зёгъём, скъолайы агъуысты та
цы ис? Кёй зёгъын ёй хъёуы, скъола уём ис?

— Ис нём скъола. Уыдис нём. Афтё раст-
дёр у. Искуы та кёд нёхи суаид. Фёлё уал
дзы ныртёккё немыцёгтё  къазарма сарёз-
той, ёфсёддонтё дзы цёры. Мёнё сёр-
къуыртё кёй хонынц, ахёмтё, — зёронд лёг
тёригъёдгёнагау бакаст йё уазджытём. —
Тёрсгё уын кёнын, лёппутё. Уыцы цъаммар-
тё уе стыф куы фехъусой, уёд уё, карчы цъиу-
тау, ныццёгъддзысты. Хъёрццыгъатёй уёл-
дай не сты…Тугмондаг, тынг тугмондаг…
Дзоты-фырт, цыма зёронд лёг исты азым-

джын уыдис, уыйау ёрбамёсты:
— Карчы цъиу нё чи у кёнё хъёрццыгъа,

уый рабёрёг уыдзёни! Мах сын сё къубёлт-
тё стондзыстём, гёбёр бирёгътё сё бахё-
рой. Уый сын хъёрццыгъатё!
Зёронд лёг сыстад йё бынатёй ёмё лёп-

путыл йё цёст ахаста:
— Хуыцау зёгъёд, Хуыцау зёгъёд, цёмёй

сёрёгасёй аздёхат…Мёнён дёр ме ‘ртё
фырты хёсты быдыры сты…Чи зоны, афонмё
сымах хуызён знаджы фёдыл зилынц…Цы сё-
рёнтё сты, уый зонгё куы кёниккат! Сё
кёстёр йё иу къухёй мёнёуы голлаг уёрдо-
ны гуыффёмё баппары. Уёдё астёуккаг та
лёджы астёу ацахста, уёд ын йё къёс-къёс
ссёуын кёны… 
Зёронд лёг куы бамбёрста, сгарджытё

штабмё цыдысты, уый, уёд ныллёууыдис: 
“Ёз уын ёй бацамондзынён. Уемё мё ауа-

дзут…”
Лазёры зёрдёмё уый фёцыдис. Йемё

сразы. 
Цёхёрадёттё-цёхёрадёттё уырзацауёй

цёугёйё, сгарджытё бахёццё сты штабмё.
Хъёусоветы агъуыст… Ёрёджы дёр ма йё
сёрмё фёйлыдта Сырх Тырыса. Ныр ыл не-
мыцёгтё ёрцауыгътой сёхи тырыса. Сгар-
джытё куыддёр сё бынатыл сёмбёлдысты,
афтё Лазёр зёронд лёгён бузныг загъта
ёмё йё фёстёмё арвыста.

(Уыдзён ма)

МЁХЁМЁТТЫ Ахуырбег

Адём, уё фырт уём дзуры
ДОКУМЕНТАЛОН УАЦАУ

Фыццаг рёнхъы (галиуырдыгёй-рахизырдём)  — Лазёры хотё:
фёндзём — Ладинка, ёвдём — Венерё, ёстём — Зинёидё. 
Дыккаг рёнхъы ёртыккаг — Лазёры хистёр ёфсымёр Муртаз

Лазёры мад Уёлинкё, фыд Алёг сё фырты фырт Батрадзимё

ГЁМОСТЫ 
Сехойы фырт Эльбрус

кёй амард, уый фёдыл.

Диссаг у, ёвёдза,
цард…  Ахъуыдыгёнгёйё
дзы ёнёраст цаутё дёр
бирё ис. Цёмён афтё
зёгъын? Уёдё, уый куыд
раст уыди, ёмё рыст мад
ёмё фыды чызг, зёдён-
гёс адёймаг, фёлмён,
зёрдёхёлар, бирё саби-
ты фёлтёртё схъомылгё-
нёг, уарзон
ахуыргёнёг
афтё тагъд
ацёуа йё
цардёй… Те-
биаты чындз,
Гусаты Барис
ёмё Райха-
ны чызг Эль-
вирё рай-
гуырди 1965
азы сусёны
мёйы 21-ём
бон Нарты-
хъёуы. 37 аз-
мё 'ввахс
ф ё к у ы с т а
с к ъ о л а й ы
р а й д а й ё н
к ъ л ё с т ы
ахуыргёнёгёй. Эльви-
рёйён ма уыдис дыууё
'фсымёры — Эльбрус
ёмё Виталик. Хъыгагён,
кёстёр Виталик 1987 азы
службёйё нал сёмбёлди
йё фыдыуёзёгыл. Эльви-
рёйён йёхицён баззад
дыууё лёппуйы ёмё
чызг, дыууё чындзы ёмё
уыдоны цыппар кёстёры. 
Мё хёстёг-хиуёттё,

цёрынц Нартыхъёуы — Ха-
дыхъатё. Стёй-иу арёх
ёмбёлдыстём ахуыргён-
джыты дёсныйад фылдёр
кёнён курсыты. Рёсугъд,
бёрзонд, хёрзконд сыл-
гоймаг абон дёр нё

хицён кёны  мё  цёсты-
тёй… 
Ёцёгёйдёр, кёд хъыс-

мётмё дёр хъулёттё
нёй, уёд афтё тагъд
цёмён айста бинонтёй,
хиуёттёй, дыууё мыгга-
гёй, уарзон ахуырдзаутёй
ахём цардбёллон, зёд-
ёнгёс сылгоймаджы. Ёви,

нё фыдёлты
ныхас мыс-
гёйё, мёрд-
ты дёр
хёрзтё хъё-
уынц, нё?
Ёз бирё

хиуётты фё-
фарстон дыу-
уё мыггагёй
дёр, стёй
Эльвирёйы
ёмкусджы -
ты… Иууыл-
дёр мын йё
х а б ё р т т ё
кодтой, цёс-
сыг калгёйё.
Куыд ахуыр-
гёнёг, аф-

тё-иу баззад фёсурокты
дёр лёмёгъдёр ахуыр-
дзаутимё, ёххуыс сын
кодта. Касти сывёллёт-
тём хи мадау, хёларёй,
хъёр ныхас дзы никуы ни-
чи фехъуыста. 
Хёлар дын уёд, Эльви-

рё, сё цёссыг дё бинон-
тён, дё кёстёртён, дё
иунёг ёфсымёры чызг —
Мальвинёйы хъарм цё-
стысыг.
Ацы аз хурхётёны рай-

дианы уыдзён Тебиаты-Гу-
саты Эльвирёйён йё
афёдзы кёнд, ёмё йын
ёз ацы номарёнимё ёр-
витын мёхи фыст цыбыр
ёмдзёвгё.

Зёдёнгёс
сылгоймаг

Уыналмё бацёуёны цур саразынмё хъавынц сквер.
Ацы хабар "15-ём регион"-ён фехъусын кодта хъёуы
хицау МЁРГЪИТЫ Тамерлан. 

— Ам ныссадздзыстём дыргъбёлёстё ёмё дидин-
джытё. Нё зёрды ис ам фёхсбандёттё дёр ёрёвё-
рын, фёлладуагъдён дзы нывыл уавёртё куыд уа, аф-
тё, — загъта Мёргъийы-фырт. 
Хицауиуёггёнёг адёймаджы ныхасмё гёсгё, Уы-

налмё бацёуёны цур чи ис, уыцы пирамидё дёр ра-
цараздзысты. Пирамидёйы цыппар фахсыл фёзын-
дзысты хъёуы мидисджын историйыл дзурёг нывтё
ёмё фыстытё.

Нё уацхёссёг

Алагиры районёй

ФФёёллллааддууааггъъддёённ —— 
нныыввыылл ууааввёёррттёё 

Фылдёр хатт июны
уёлдёфы рёстёмбис
температурё хохрёбынты
вёййы 19 градусы,  рес-
публикёйы быдираг ра-
йонты та — 22 градусы.
Ацы аз Ростовы гидромет-
центры бёрёггёнёнтём
гёсгё, Цёгат Кавказы
федералон зылды уёлдё-
фы температурё уыдзён
нормёйё бёрзонддёр.
Ёхсёв-иу уёлдёфы тем-
пературё ёрхаудзён 9-
13 градусёй 12-17 граду-
сы онг. Боныгон-иу схиз-
дзён 20-26 градусмё, хи-
цён бонты та — 30-33 гра-
дусы онг.
Бирё азты бёрёггё-

нёнтём гёсгё, июн ёп-

пётёй уазалдёр уыд
1967 азы — 15 градусы
хъарм, ёппётёй хъарм-
дёр  та 1998 азы — 21
градусы хъарм (рёстём-
бис нымадёй).
Июны боныхъёд иухуы-

зон нё уыдзён, хус ёмё
къёвдаджын рёстёджы-
тё кёрёдзийы ивдзысты.
Арёх ёрцёудзён тёрк-
къёвдатё их ёмё тых-
дымгётимё. Июны хох-
рёбынты ёруары 164-181
миллиметры, республи-
кёйы быдираг районты та
— 63 миллиметры. Ацы аз
уарынтё уыдзысты нор-
мёйё къаддёр.

Светланё СУХОВА,
синоптик

Гидрометцентр хъусын кёны

Боныхъёд июны

Хорз хабар ёрбахаста "Рёстдзи-
над"-ы радон уазёг Дзудцаты Тамер-
лан газетмё. Уёвгё йё уазёг хонын
дёр ёвзаг нё тасы, Тамерлан хион у,
аивадмё бар чи дары, уыцы адёй-
мёгтён. Стёй канд уыдонён нё.
Дыууё республикёйы аивёдты
сгуыхт кусёджы ном хуымётёджы
нё хёссы. Хёхты рагъы фёйнё
фарс ауыгъдёй чи баззад, уыцы адё-
мы иугёнёг тыхты архайд цёудзён
уёрёхдёргонд. Хуссарёй Цёгатмё,
Цёгатёй Хуссармё бастдзинады
тёгтё дарддёр дёр кёндзысты фи-
дардёр. 
Ёгъдаумё гёсгё, фысым фыццаг,

куыд стут, зёгъгё, бафёрсы. Уымёй
райдыдта махён дёр нё ныхас.
"Афёдз нын кусынён фадат нё уыд.
Иуёй, театр зынгсирвёзты фёстё
бындуронёй цыд цалцёггонд, иннё-
мёй та пандемия бакъуылымпы кодта
театры архайд. Сног кодтам репер-
туар, баззадысты дзы рёстёджы до-
мёнты аккаг спектаклтё, адём сё
зёрдёмё арф кёй айстой, уыцы ко-
медитё. 
Ёрёджы сёвёрдтам Шекспиры

пьесё "Укрощение строптивой"-мё
гёсгё спектакл, Джусойты Нафийы
тёлмацёй хуыйны "Хивёнд чызг".
Театрдзауты зёрдёмё тынг фёцыд
Хуссар Ирыстоны, аккаг аргъ ын скод-
той Цёгат Ирыстоны театрдзаутё
дёр. Спектаклы режиссер-ёвёрёг у
Челёхсаты Эдуард. Хуссар Ирыстоны
культурёйы министрады ‘ххуысёй
майы нём уыд  Хуыгаты Георы пьесё
"Сау нымёт"-ы премьерё, йё ре-
жиссер-ёвёрёг — Джелыты Хъазы-
бег. 

Галуанты Людмилёйы бёллиц уыд
Гаглойты Владимиры "Ныййарёджы
кадёг" нё театры сёвёрын. Хъыга-
гён, йёхёдёг дзы нал ахъаздзён…
Сёйраг ролы мады сурёт саразын
бабар кодтой Гёджиты Ингёйён. Ос-
тъаты Алан ныффыста пьесё Едер
ёмё Зары бёллёхы цауты фёдыл,
спектакл февдисём, уыцы уёззау
бонтё куы ралёууынц, уёд", — зё-
гъы Тамерлан.
Нырыккон ирон драматургийы рёз-

тён цы аразын хъёуы, зёгъгё, уыцы
фарстён театры аивадон разамонё-
джы дзуапп уыд: "Национ драматурги
зын уавёры ис. Уырыссаг драматурги
бонджын у, ирёттём уый нёй. Дра-
матургтём фаг каст нё цёуы, дыууё
республикёйы сёрмагонд конкурстё
арёзт куы цёуид, уёд сё уый  ами-
дин кёнид хорз пьесётё фыссынмё,
уацмысты ‘хсён та ёвзёрст цёуик-
кой хуыздёртё. Ирон академион,
Ирон драмон ёмё Дыгурон театрты
сценётыл сё ёвёриккой режиссер-
тё. Тёлмацгонд уацмыстё театры
репертуары, ёнёмёнгёй, хъуамё
уой, фёлё нём ирон драматургты
пьесётём гёсгё ёвёрд спектаклтё
хъуамё фылдёр уа". 
Цёгат ёмё Хуссары ирон театрты

интеграци ныр нё райдыдта. "Фи-
дёнмё нысантё бёлвырд сты"
фарстён уыд ахём дзуапп: "Раздёр-
иу мёйы ёмгъуыдмё дёр цыдыстём
гастролты кёрёдзимё. Ног сёвёрд
спектаклтё ёвдыстам сёйраг
театралон сценёйыл дёр, стёй
хъёууон клубты дёр. Ныр нын уый
гёнён нёй, гастролты хёрдзтён
фёрёзтё кёй нё фаг кёны, уый ах-
хосёй. Ёнё республикёты разамын-
ды ёххуысёй зын уыдзён гастролты
иу спектаклёй фылдёр ёвдисын.

Нырма уал кёрёдзимё мёй иу хатт
кёй цёудзыстём гастролты боны
ёмгъуыдмё, уый тыххёй баныхас
кодтам Тёбёхсёуты Балойы номыл
театры аивадон разамонёг Уалыты
Гивиимё".
Ис фёлтёрддзинад иумёйаг спек-

такл ёвёрыны дёр. Хуссар ёмё
Цёгаты ирон театртён бантыст "Пё-
сёйы фёндон" сёвёрын. Хорз ра-
уад, уыцы куыст кёндзысты дарддёр
дёр Дыгурон театры актертимё фи-
дёны дёр. 
Ёцёг сфёлдыстадон ёрттигъ ра-

уад спектакл "Фёстаг ёвдисён"-ёй.

Уым сценёмё рацыдысты Тёбёх-
сёуты Балойы номыл Дыгурон дра-
мон ёмё Хетёгкаты Къостайы номыл
театрты актертё.

92-ём театралон сезоны Хетёгка-
ты Къостайы номыл театр сценёйыл
сёвёрдта Саулохты Мухтары пьесё
"Усгур Гаци", режиссер — Дзудцаты
Тамерлан,  Нартыхты Григолы "Фай-
нустытё", режиссер — Хъотайты
Сёрмёт. Сё зёрды ис театрдзауты
размё Брытъиаты Елбыздыхъойы
пьесёмё гёсгё спектакл "Амран"
рахёссын. Йё сёвёрыныл ныридё-
гён кусы Тамерлан йёхёдёг. Спек-
таклы премьерё нысан кёнынц
афёдзы кёрон равдисын.
Классикон пьесётё нырыккон уа-

гыл кёй сёвёрынц режиссертё, уый
фёдыл Тамерланмё ис йёхи хъуыды:
классикон пьесё хъуамё арёзт уа
классикон хуызы, режиссеры фыццаг-
дёр хёс у ирон драматургийы бынду-

рыл пьесёйы абоны мидис ссарын
ёмё йё залы бадджытём фёхёццё
кёнын.

"Бузныг Бекъойты Розёйён, "Ёф-
хёрдты Хёсанё" классикон уагыл
кёй сёвёрдта, уымёй. Классикон
спектаклёй шоу аразын нё фётчы.
Аивады тыхёй сценё хъуамё цё-
хёртё кала, аргъгёнёг та йын театр-
дзау свёййы. Премьерётёй иуы
рёстёг Галуанты Людмилё загъта,
зёгъгё, спектакл кёронмё цёттё
вёййы, фёндзём, ёхсёзём хатт ёй
куы февдисынц, уёд. Уыцы рёстёг-
мё артисттё рахатынц, театрдзау ёй
куыд ёнкъары. Иу хаттёй иннёмё
актерты хъазт сбады йё гаччы. Сце-
нё адёймёгты удтён  у аргъуаны
рёбинаг хай ёмё актерты аивады
тыхёй хъуамё цёхёртё кала", —
зёгъы театры аивадон разамонёг.
Дзудцаты Тамерлан у символикон

театры режиссер. "Сценёйыл симво-
ликон сурёт куы нё уа, уёд ёз спек-
такл нё сёвёрдзынён. Мён фёнды
цёйдёр тыххёй зёгъын, спектаклы
фёлгонц мын ахсджиаг у. Мах хъуа-
мё символты фёрцы дзурём.
Спектаклмё кёсёг канд ныхёстыл
хъуамё ма хъуыды кёна, фёлё йём
хъара ёгомыг сценёты мидис дёр",
—йё ныхасыл ма бафтыдта газеты уа-
зёг.
Иу ахсджиаг хъуыддаджы тыххёй

ёнёзёгъгё нёй: ирон пьесёты му-
зыкалон фёлыстмё куыдфёндыйы
цёстёй нё кёсынц театры режис-
сертё. Театры ис музыкалон инстру-
менты оркестр, спектаклы рёстёг
рагагъоммё нё ныффыссынц зар-
джытё ёмё цёгъдтытё, фёлё, уы-
рыссагау "удыгасёй" кёй хонынц,
афтё. Оркестры ис саксофон, дыууё
скрипкёйы, стёй адёмон инстру-
менттё — иумёйагёй сты фараст му-
зыканты. Зын бамбарён нёу, лентыл
фыст музыкё ёмё музыкалон инс-
трументы оркестры цагъд иу кёй не
сты. Оркестры разамонёг — Сапиаты
Зёлинё.
Композитор Плиты Мурат сёрма-

гондёй фыссы спектаклтём музыкё
ёмё зарджытё. "Усгур Гаци"-йы,
"Пёсёйы фёндон"-ы оркестримё
актертё зарынц сёхёдёг. Хицён
ныхасы аккаг у, спектакл "Фёстаг

ёвдисён"-ы Хуссар Ирыстоны сгуыхт
артист Бекъойты Вано цы зарёг
кёны, уымён рахонён ис геноциды
ёппёт амёттёгты гимн, заргё та йё
фёкёны спектаклы рёстёг.
Кёронбёттёны "Рёстдзинад"-ы

уазёг ракуырдта, цёмёй газеты
фёрцы фёхёццё уа йё куырдиат
дзыллон хабархёссёг фёрёзты кус-
джытём. Куырдиат та баст у, ирон
театралон аивадмё цыдёриддёр
хауы, райдай драматургтёй, ёмё
фёу театрён лёггадгёнджытёй —
дзурут, ёвдисут, фыссут уыдоны тых-
хёй, парахат кёнут театралон аивады
цёхёркалгё хъуыддёгтё.
Бетъырбухы фестивалтёй иуы

Брытъиаты Елбыздыхъойы "Амран"-
мё куы бакастысты жюрийы уёнгтё,
уёд сё фарст уыд: "Ахём драматург
уыд, уый мах цёуылнё зонём?.."

ХУЫБИАТЫ Ларисё

“Рёстдзинад”-ы уазёг

ДЗУДЦАТЫ Тамерлан:

“Мах хъуамё символты
фёрцы дзурём...”

ДЗУДЦАТЫ Тамерлан — Хуссар Ирыстоны Хетёгкаты Къостайы
номыл паддзахадон Ирон драмон театры аивадон разамонёг, РХИ ёмё
РЦИ-Аланийы аивёдты сгуыхт кусёг, республикёйы Культурёйы раз-
дёры министр. Иттёг хорз бёрёггёнёнтимё каст фёцис Цхинвалы
музыкалон училищё, дёс азы бакуыста актерёй, фёстёдёр йё ахуыр
ахёццё кодта Мёскуыйы аивады кусджыты зонындзинёдтё бёрзонд-
дёр кёнён институты цур уёлдёр режиссерты курсыты. Щепкины но-
мыл театралон училищёйы куыста ахуыргёнёгёй актерты факультеты
хуссарирыстойнаг студийы. Курсытё каст фёуыны фёстё сыздёхт
Цхинвалмё ёмё райдыдта кусын Ирон драмон театры аивадон разамо-
нёгёй. Сценёйыл сёвёрдта Пушкины, Грушасы, Шекспиры, А. Ост-
ровскийы, Брытъиаты Елбыздыхъойы уацмыстём гёсгё спектаклтё.

Хуыцаубоны, 11 июны, Абай-
ты мыггаг кёнынц Сыгъзёрин
дзуары куывд.
Бёрёгбон уыдзён мыггаджы

кувёндоны Дзуарыхъёуы.
Ёппёт фарстаты фёдыл дёр бадзурён ис

ахём телефонтёй: 
+7 930-850-99-90 (Виктор); 
+7 989-748-53-84 (Ёхсар).

Сыгъзёрин дзуары бёрёгбон
Хёсты азёлд

Фыдыбёстёйы Стыр хёсты заман немыцаг-фа-
шистон тыхгёнджытё нё республикёйы фёзуатыл
кёй сарёзтой, уыцы фыдракёндты тыххёй ёрмёджы-
тё ёмбырд кёнынён къамисджытё, журналисттё
ёмё нывгёнджытёй сарёзтой сёрмагонд бригадтё.
Аивадон ахадындзинад кёмён ис, равдысты ёвёрд
уыцы куыстытё банымайён ис Фыдыбёстёйы Стыр
хёсты рёстёг ёрцёуёг цаутё ёвдисёг историон до-
кументтыл.

— Хёсты заман ёрцёуёг цаутё сё уацмысты чи
ёвдыста, нывгёнджытёй ахём сёрмагонд бригадтё
кёй сарёзтёуыд, уый кёй нё зыдтой, уый нымай-
гёйё, мидисджын равдыстёй райгонд дён. Ёвирхъау
цауты ёвдисёнтё канд къамтё ёмё газеты уацхъуыдты
нё, фёлё ма, нывгёнджыты куыстыты дёр кёй
бахъахъхъёдтой, уый уыд иттёг раст уынаффё. Мё
зёрдёмё фёцыд Дзанайты Азанбеджы конд ныв
"Хъахъхъёнёг гёнах" (ацы гёнахёй нё партизантё зна-
джы ёхстой), — зёгъы журналист Тезиаты Мёдинё.

Нё уацхёссёг

Равдыст 
1943 азы Цёгат Ирыстонёй знаджы фёсурыны

хёдфёстё Хохты Аслан-Гирей, Дзанайты Азанбег,
Владимир Лермонтов, Василий Лакисов ёмё Ар-
сентий Румянцев кёй сфёлдыстой, равдысты фе-
нён ис ахём графикон куыстытё.

***
Куыд фёлгонцёй, бакастёй, 
Стёй де сныхас, дё ахастёй:
Алкём дёр рёсугъд уыдтё, 
Кём ис дёу аккаг дзырдтё.

Ды махён “хёрзбон” дёр нё загътай,
Ёмё нё фёлыгъдтё тёргай.
Кёугё 'мё нё ниугё ныууагътай,
Рухс дзёнёт, Эльвирё, дё хай.

Мёрдты дёр, дам, хёрзтё куы хъёуынц,
Уёд мах та куыд цёрём дё фёстё?
Нё цёссыгтё донау ныккёлынц,
Нё нё ферох уыдзысты дё хёрзтё.

ХЪАЙТЫХЪТЫ Риммё

Ралёууыд сёрды фыццаг мёй — июн. Ёмё, кёд
афёдзы тёккё къёвдаджындёр мёй у, уёддёр нын
нё зёрдё барухс кёны йё цъёхвёлыстёй, фыццаг
гагадыргътё ёмё зокъотёй.

ГГГГааааззззеееетттт   ””””РРРРёёёёссссттттддддззззииииннннаааадддд““““
хицён адёймёгтё, куыстуёттё, кооперативтё,

алыхуызон фирмётё, кинотеатртё, клубтё ёмё
салонтёй асламдёр ёргътёй исы алыхуызон хъу-
сынгёнинёгтё — бёрёгбёттё, куывдтё, чын-
дзёхсёвтё ёмё райгуырён бонты фёдыл арфё-
тё, тёфёрфёстё, мысён бонты ёрмёджытё,
рекламё, уыимё — газеты радон, науёд та хёстёг-
дёр номыртём.

КУСГЁ БОНТЁ — къуырисёр, дыццёг, ёртыц-
цёг, цыппёрём, майрёмбон (9 сахатёй 18 сахат-
мё).

2255--6677--0033

